
ea agus éa agus eá (A)

1. Léigh na habairtí seo amach os ard le do pháirtnéir.

a. Is post sealadach é. 
b. Tá an geansaí sin deas. 
c. Mothaím níos measa inniu. 
d. Is seanteach é. 
e. Ar mhaith leat dul ag snámh? 
f. Is fear cliste é. 
g. Is bean chairdiúil í. 
h. Sin scéal maith. 
i. Tá Seán tinn. 
j. Is breá liom an bia anseo.



2. Léigh na habairtí seo amach do do pháirtnéir. Beidh air an síneadh fada a scríobh san áit cheart ar a bhileog. 

a. Shéan Seán go raibh sé sean.
b. Déanaim dinnéar deas gach Déardaoin. 
c. Tá peata ag Peadar.
d. Bhí bean ag labhairt Béarla ag an mbeár. 
e. Sheas seachtar suas ag ceathrú tar éis a seacht.
f. Tá nead breá néata sa chrann.
g. Ghearr mé mo mhéar mheáin.


Anois, éist le do pháirtnéir agus cuir an síneadh fada san áit cheart sna habairtí seo leanas. 

a. Is é an teanga i mo theachsa ná Bearla.
b. Fuair ceathrar cead cead Euro a chaitheamh. 
c. Bhí Sean ann ag leathuair tar éis a ceathair. 
d. Feach ar an bhfear ar an bhfear.
e. Tá mé ag leamh leabhair. 
f. Tá beal brea beag agam. 
g. Tá Mairead sa mheanscoil i bhFear Manach.








An Fhoghraíocht
ea agus éa agus eá (B)

1. Léigh na habairtí seo amach os ard le do pháirtnéir.

a. Is post sealadach é. 
b. Tá an geansaí sin deas. 
c. Mothaím níos measa inniu. 
d. Is seanteach é. 
e. Ar mhaith leat dul ag snámh? 
f. Is fear cliste é. 
g. Is bean chairdiúil í. 
h. Sin scéal maith. 
i. Tá Séan tinn. 
j. Is breá liom an bia anseo.

2. Léigh na habairtí seo amach do do pháirtnéir. Beidh air an síneadh fada a scríobh san áit cheart ar a bhileog. 

a. Is é an teanga i mo theachsa ná Béarla.
b. Fuair ceathrar cead céad Euro a chaitheamh. 
c. Bhí Seán ann ag leathuair tar éis a cheathair. 
d. Féach ar an bhfear ar an bhféar.
e. Tá mé ag léamh leabhair. 
f. Tá béal breá beag agam. 
g. Tá Mairéad sa mheánscoil i bhFear Manach.



Anois, éist le do pháirtnéir agus cuir an síneadh fada san áit cheart sna habairtí seo leanas.

a. Shean Sean go raibh sé sean.
b. Deanaim dinnear deas gach Deardaoin. 
c. Tá peata ag Peadar.
d. Bhí bean ag labhairt Bearla ag an mbear. 
e. Sheas seachtar suas ag ceathrú tar éis a seacht.
f. Tá nead brea neata sa chrann.
g. Ghearr mé mo mhear mheain.





Treoracha don mhúinteoir


Foghraíocht					              An Fhoghraíocht 
ea agus éa agus eá


Le múineadh

An difríocht idir ea agus éa agus eá

Moltaí
 
1. Mínigh do na foghlaimeoirí go mbeidh siad ag déanamh cleachtadh foghraíochta agus gur mhaith leat go ndíreodh siad ar na difríochtaí idir na fuaimeanna: 

ea agus éa agus eá
· Scríobh an méid seo a leanas ar an gclár, ar thréshoilseán, nó oscail an sleamhnán ea agus éa agus eá sa taispeántas PowerPoint Gníomhaíochtaí Foghraíochta: 

sealadach 
deas 
níos measa 
 	sean 
séan 
Seán 
 	bean 
 	scéal 
 	fear 
 	breá 

· Iarr ar na foghlaimeoirí éisteacht go cúramach leis na difríochtaí idir na fuaimeanna seo agus tusa á rá, nó iarr orthu éisteacht leo sa mhír éisteachta (Cuid A). Iarr orthu ansin na focail thuas a rá i do dhiaidh. 

· Abair leo go gcloisfidh siad abairtí ina bhfuil na fuaimeanna sin iontu. Is féidir leat féin na habairtí a rá nó iad a sheinm ón mír éisteachta (Cuid B). 

· Bíodh na habairtí le feiceáil ag na foghlaimeoirí ar an gclár, nó ar thréshoilseán, nó oscail an sleamhnán ea agus éa agus eá ar lean sa taispeántas PowerPoint Gníomhaíochtaí Foghraíochta. 

Is post sealadach é. 
Tá an geansaí sin deas. 
Mothaím níos measa inniu. 
Is seanteach é. 
Ar mhaith leat dul ag snámh? 
Is fear cliste é. 
Is bean chairdiúil í. 
Sin scéal maith. 
Tá Séan tinn. 
Is breá liom an bia anseo. 

· Tabhair an deis do na foghlaimeoirí gach abairt thuas a rá i do dhiaidh, nó i ndiaidh dóibh an abairt a chloisteáil sa mhír éisteachta. 

· Ansin, iarr ar roinnt foghlaimeoirí na habairtí a rá os ard. Éist leo agus déan cibé ceartúcháin nó athchleachtadh is gá, sula gcuirfidh tú deireadh leis an ngníomhaíocht sin. 

· Roinn an rang i mbeirteanna. Tabhair cóip den bhileog An Fhoghraíocht - ea agus éa agus eá (A) d’fhoghlaimeoir amháin (Duine A) agus cóip den bhileog An Fhoghraíocht - ea agus éa agus eá (B) (Duine B). 

· Léifidh siad na habairtí amach os ard arís, líne ar líne, duine ar dhuine. 

· Téigh timpeall an ranga ag éisteacht leo agus ceartaigh aon bhotúin a thugann tú faoi deara.

· Ansin, mínigh na treoracha a bhaineann le ceist 2. 

· Léifidh Duine A a abairtí amach ar dtús, ag díriú ar an bhfuaimniú ceart de ea, éa agus eá. Éistfidh Duine B le Duine A agus cuirfidh sé an síneadh fada san áit cheart sna habairtí céanna ar a bhileog féin. Is féidir le Duine A na habairtí a léamh amach níos mó ná uair amháin. Ansin, léifidh Duine B na habairtí céanna amach do Dhuine A le cinntiú go bhfuil an síneadh fada curtha san áit cheart aige. Abair le Duine B a abairtí a léamh amach ansin agus déanfaidh siad an rud céanna arís. 

· Téigh timpeall an ranga fad is atá na foghlaimeoirí i mbun na gníomhaíochta agus ceartaigh aon bhotúin a thugann tú faoi deara, go háirithe ó thaobh na foghraíochta de. 

· Ceartaigh an ghníomhaíocht.

Moltar na gníomhaíochtaí seo a nascadh leis an mbileog Tá brón orm! (Scríbhneoireacht).

Script

Cuid A
sealadach 
deas 
níos measa 
sean 
séan 
Seán 
bean 
scéal 
fear 
breá 

Cuid B
Is post sealadach é. 
Tá an geansaí sin deas. 
Mothaím níos measa inniu. 
Is seanteach é. 
Ar mhaith leat dul ag snámh? 
Is fear cliste é. 
Is bean chairdiúil í. 
Sin scéal maith. 
Tá Séan tinn. 
Is breá liom an bia anseo. 

